
2-8 DE DICIEMBRE
CA TESORO ZEEDA LU BIBLIA � APOCALIP-
SIS 7-9
«Caguu Jehová ndaaya� ti gran muchedum-
bre»
w19.09 yaza 28 párr. 9
«Biiya� zuhuaa stale binni»
9 Lu iza 1935, biene ca testigu sti� Jiobá vi-
sión sti� Juan ne biéneca� tuu nga ca ni nuu lu
gran muchedumbre. Gúnnacabe cadi naquiiñe�
che� grupu ri� guibá� para guzuhuaaca� «delan-
te de trono ne delante de Dendxuhuiini�». Neca
nabani gran muchedumbre lu Guidxilayú ri�, zu-
zuhuaaca� «delante de trono» pa guni creca�
Jiobá nga napa derechu de guni mandar ne gú-
nica� ni nabe (Is. 66:1). Ne zuzuhuaaca� «delante
de Dendxuhuiini�» pa guni creca� guti Jesús pur
binni. Laaca rusiidi� Mateo 25:31, 32 de tema ri�.
Racá ná zadagulisaa «guirá� guidxi» dede né ca
binni malu nezalú Jesús ne trono sti�. Ndi� rusi-
huinni lu Guidxilayú nga nuu guirá� ca guidxi ri�,
ne cadi guibá�. Nga runi, bia�si ni bisiene ca her-
manu ca lu iza 1935. Bisiénecabe xiñee ná Biblia
cadi naquiiñe� chu� gran muchedumbre guibá�.
Nga runi, 144,000 si nga zié guibá� para guni
mandarné Jesús Guidxilayú (Apoc. 5:10).
it-2-S yaza 1155 párr. 5
Stale yuuba�
Bia� treinta iza despué de binitilú guidxi Jerusa-
lén, biiya� apóstol Juan ti visión, luni biiyabe
stale binni de guirá� nación tribu ne guidxi. Ne
gúdxicabe laabe: «Laacabe nga ca ni gudi�di� lu
stale yuuba�» (Ap 7:13, 14). Ora riete zadi�di�
«stale binni lu stale yuuba�» o gran tribulación,
rinı́� ni qué záticabe. Ne zanda guininu dxandı́� ni
pur ni zeeda lu Hechos 7:9, 10 ra ná: «Peru nuu-
né Dios laabe [José], ne bilá laabe de guirá�
sufrimientu stibe». Ora riete bilá José de ca su-

frimientu sti� rinı́� ni cadi gucané si Jehová laa
guni huantar, sı́nuque bilabe laa de guirá� sufri-
mientu gupa sin ñati.
it-1-S yaza 1035 párr. 3
Stale binni
Tu laacabe. Lu capı́tulo 7 sti� Apocalipsis ruzee-
te� tuu nga ca binni o gran muchedumbre ri� ne
laaca zeeda ca diidxa� ni riete lu capı́tulo ri�
lu xcaadxi textu. Apocalipsis 7:15-17 ná zaguu
Dios laacabe ndaani� carpa sti�, ziné Dendxuhuii-
ni� laacabe ra cadá nisa de guendanabani ne
«zuchaa Dios nisa riete lúcabe». Lu Apocalipsis
21:2-4 zeeda caadxi diidxa� casi ni bizé�tenu ri�:
«Nuu carpa sti� Dios ra nuu binni», «zuchaabe
nisa riete luca�» ne «ma� qué ziuuru� guendagu-
ti». Cadi ca binni di� ni nuu guibá� de ra zedayete
Jerusalén Nacubi nga bihuinni lu visión zeeda lu
últimu capı́tulo ri�, sı́nuque luni bihuinni binni ni
nuu lu Guidxilayú.

Guyúbinu ca perla ni ga�chi�
re-S yaza 113, 115 párr. 3, 4
Gucuá Israel sti� Dios sellu
3 Ante guedané Jehová xiana sti�, nuu caadxi
ángel ni cayuni ti dxiiña� especial. Biiya� Juan
ndi� lu ti visión: «Gudi�di� si nga biiya� zuhuaa
tapa ángel guidapa� ladu guidxilayú. Cucueeza-
ca� guidapa� bi sti� guidxilayú para cadi gundubi
bi lu guidxilayú nin lu nisadó� nin lu ca yaga»
(Apocalipsis 7:1). ¿Xi rinı́� ca diidxa� ri� ya�? «Gui-
dapa� bi» ri� zeeda gaca ni juiciu ni chigunitilú
ca binni qué iquiiñe�, ne zeeda juiciu ri� lu nisa-
dó� ni cadi nexhedxı́, ni zeeda gaca guirá� binni
qué iquiiñe� ne laaca zeeda ni luguiá� guirá� go-
bernante ni rusisaca laca laa, ni zeeda gaca casi
yaga ni nabani purti� racané binni guidxilayú laa
(Isaı́as 57:20; Salmo 37: 35, 36).
4 Guidapa� ángel ri� runi representar tapa gru-
pu de ángel, laacabe nga caquiiñe� Jehová para

gucueeza juiciu sti� dede dxi guedandá tiem-
pu nexhe� gaca ni. Ora gundaa ca ángel bi de
xiana sti� Dios ne gueedani de guidapa� ladu
guidxilayú, ladu guia�, ladu guete�, este ne oes-
te, nabé naro�ba� modo gunitiluni. Zeeda gaca
ni casi dxi biquiiñe� Jehová bi para bichee-
che ne bichiá ca elamita ne binduuxe� laacabe,
peru ni chigaca ri� zaca ni jma naro�ba� (Jere-
mı́as 49:36-38). Ne laaca jma naro�ba� modo
gunitiluni qué dxi binitilú Jehová guidxi Ammón
(Amós 1:13-15). Nin ti organización sti� Bini-
dxaba� qué zanda guilá dxi gueeda xiana sti�
Jehová, dxi ca nga gusihuı́nnibe laasibe nga ná-
pabe derechu de guni mandarbe ne qué ziuu dxi
gusaana de guni mandarbe (Salmo 83:15, 18;
Isaı́as 29:5, 6).

it-1-S yaza 12
Abadón
¿Tuu nga Abadón, ángel sti� abismo?
Lu Apocalipsis 9:11 riete diidxa� «Abadón»,
zacá nga lá� «ángel sti� abismo». Lu diidxa� grie-
gu la? laani nga «Apolión», ni raca significar
«Destructor». Lu siglu diecinueve biyúbicabe
modo gusihuı́nnicabe Abadón ri� nga empera-
dor Vespasiano, Mahoma o Napoleón, laaca
bi�ni� crécabe naca ángel ri� ti ángel sti� Binidxa-
ba�. Peru guietenalá�dxinu ni ná Apocalipsis 20:
1-3, lu textu ri� rihuinni naca ángel naaze «llave
sti� abismo» ri� ti representante sti� Dios ni zee-
da de guibá�. Rihuinni cadi xpinni di� Binidxaba�
laabe purti� rundiibibe «Binidxaba�» ne rulaabe
laa ndaani� abismo. Lu ti comentariu sti� Apoca-
lipsis 9:11 ni zeeda lu libru The Interpreter�s
Bible ruzeete�: «Peru cadi ti ángel sti� Binidxa-
ba� nga Abadón, sı́nuque ti ángel sti� Dios, ne
laabe nga cayúnibe dxiiña� de gunitilube casi ra-
cala�dxi� Dios».
Lu ca textu sti� Escrituras Hebreas ni bizé�tenu
que la? cá diidxa� �avad·dóhn, biquiiñe� ni juntu
né ca diidxa� Ba� ne guendaguti. Lu Apocalipsis
1:18 gunı́� Jesús: «Nabane� para siempre, ne na-
pa� ca llave sti� guendaguti ne sti� Ba�», ne Lucas

8:31 rusihuinni poder ni nápabe luguiá� abis-
mo ri�. Nápabe poder para gunitilube, dede né
Binidxaba� zanda gunitilube, ne Hebreos 2:14
rusihuinni zacá ni, lu textu ri� ruzeete� «beeda
gaca Jesús binni guidxilayú para ganda gati�.
Ne pur gútibe la? zanda gunitilube Binidxaba�,
ni napa poder para guuti». Apocalipsis 19:11-16
ruzeete� laabe nga Destructor ni ma� gulı́ Dios
(Biiya� APOLI

´
ON).

9-15 DE DICIEMBRE
CA TESORO ZEEDA LU BIBLIA � APOCALIP-
SIS 10-12
«Zuuticabe “chupa testigu” ne despué za-
bánica�»
w14 15/11 yaza 30
Ni rinabadiidxa� cani ruunda�
Tuu nga guiropa� testigu ni rieete� lu Apocalip-
sis 11

Apocalipsis 11:3 canı́� de chupa testigu ni gunı́�
xi chigaca lu 1,260 dxi.

´
Oraque na relatu que

sicarı́�: «Mani ngola [...] zaguixhe dxı́ laacabe
dede zuuti laacabe». Peru despué de «chonna
gubidxa aronda», guiropa� testigu que zabigue-
ta� guibánica� ne zadxagayaa guirá� tu cayuuya�
laaca� (Apoc. 11:7, 11).
Tuu nga guiropa� testigu ri� ya�. Relatu ri� zacané
laanu gánnanu tu laacabe. Primé, zeeda gá-
cacabe «iropa yaga olivo ne iropa candeleru»
(Apoc. 11:4). Ndi� rusietenala�dxi� laanu candele-
ru ne guiropa� yaga olivo ni rieete� lu ti diidxa�
riguixhená ni gunı́� Zacarı́as. Luni rieete� guiro-
pa� olivo que zeeda gaca «guiropa� ni bibı́», o
Zorobabel, ti hombre ni bi�ni� mandar ne Josué,
xaı́que sti� ca sacerdote, ne rieete� lu Biblia «zu-
huaaca� cue� Señor sti� guidubi guidxilayú» (Zac.
4:1-3, 14). Guiropa, relatu ca rusihuinni runi
guiropa� testigu ri� milagru cásica bi�ni� Moisés
ne Elı́as (laaca zanda guchaagalu� Apocalipsis
11:5, 6 né Números 16:1-7, 28-35 ne 1 Reyes
17:1; 18:41-45).

Ximodo ngueca nga ni rieete� lu Apocalipsis ne
Zacarı́as ya�. Guiropa� cani cuzeete� de ca hom-
bre ni bibı́ para sániru� ndaani� xquidxi Dios ora
bidxagaluca� guendanagana. Nga runi, cani bi-
cheeche diidxa� chonna iza aronda� cani nacu
sacu, o lari chonga, nga ca hombre ni bibı́ ni
guzaniru� ndaani� xquidxi Dios lu iza 1914, dxi
gurı́ Reinu sti� Dios guibá�, zacá nga guca ni na
Apocalipsis capı́tulo 11.
Dxi biluxe bicheeche ca hombre ni nacu sacu ri�
diidxa�, cani bibı́ ri� biseguyoocabe laaca� ti tiem-
pu si: chonna gubidxa aronda�, zacá casi ñaca
ñuuticabe laaca�. Ca xhenemı́gucabe gunı́� ı́que-
ca� ma� binduuxeca� dxiiña� ni cayúnicabe, ngue
runi nabé biécheca� (Apoc. 11:8-10).
Peru casi rieete� lu ca diidxa� riguixhená que, ra
guizaa chonna dxi aronda� guiropa� testigu ri� za-
bigueta� zabánica�, o zareeca� de ra deguyooca�.
Ne cani qué nucheené Jiobá laaca bidii Jesucris-
tu laaca� ti guenda nabé risaca ni zeeda de Dios.
Lu iza 1919 beeda gácaca� «mozo ni nuu xpiaa-
ni ne ni runi jneza», ne laaca� zudiica� guirá� ni
caquiiñe� xquidxi Dios lu ca últimu dxi ri� (Mat.
24:45-47; Apoc. 11:11, 12).
Nabé risaca nga gánnanu, tobi si runi Apocalipsis
11:1, 2 guiropa� diidxa� riguixhená ni ma� bidú�yanu
ca, ra cayeete� de ti tiempu chichuubiá� yu�du� sti�
Dios. Capı́tulo 3 sti� Malaquı́as canı́� ziuubiá� yu�du�
sti� Dios ne de racá ziá ni (Mal. 3:1-4). Pabiá� bin-
daa guyuubiá� yu�du� ri� ne biá ni ya�. Bizulú ni
dede 1914 hasta 1919. Cásica diidxa� riguixhená ri�
zaqueca nga ni rieete� lu Apocalipsis capı́tulo 11,
tobi si cani: 1,260 dxi (42 beeu) ri� laaca laani nga
chonna dxi aronda� que.
Nabé nayeche� riu�nu ora gánnanu bisiá Jiobá
yu�du� sti� ne gudixhe chaahuibe guidxi ri� para
gúnica� xhiiñabe né stale gana (Tito 2:14). Ru-
di�nu xquı́xepe� pur ejemplu ni bisaana ca xpinni
Cristu ni bibı́ ni qué nucheené laa ne guzanı́ruca�
nezalú xquidxi Dios dxi gudı́�dica� lu guendana-
gana, ne zacá bisihuı́nnicabe laacabe nga zeeda
gácacabe guiropa� testigu que.

Guyúbinu ca perla ni ga�chi�
it-2-S yaza 865 párr. 1
Rollo
Modo simbólicu. Stale biaje ora riete lu Biblia
diidxa� «rollo» riquiiñe� ni de modo simbólicu.
Ezequiel ne Zacarı́as biiyaca� ti rollo ni cá letra
guiropa� ladu. Jma nga biquiiñecabe ti ladu si
rollo para gucaacabe, peru cumu rollo ri� cá letra
guiropa� ladu la? zándaca ndi� rinı́� nabé risáca-
ni, cadi guendariguite di� juiciu cá luni ne dede
padé rugaandani (Eze 2:9–3:3; Zac 5:1-4). Lu vi-
sión ni zeeda lu Apocalipsis ruzeete� naaze ni
zuba lu trono que lu ná� ladu derechu ti rollo
ni napa gadxe sellu, pur ca sellu ri� qué rihuinni
ni cá ndaani� rollo que dede ora gueeda Dendxu-
huiini� sti� Dios que ne guxhele� ni (Ap 5:1, 12; 6:
1, 12-14). Despué, biiya� Juan ti rollo lu ti visión,
ne bi�ni� mandárcabe laabe gobe ni. Ora gudobe
ni, gúcani nanaxhi ndaani� ruaabe, peru gúcani
nandá� ndaanibe. Cumu zuxhele� rollo que ne
cadi nuuni selladu la? ndi� rinı́� caquiiñe� guiénebe
ni cá luni. Ora gucuaa Juan mensaje ri� gúcani
«nanaxhi» para laabe, peru zándaca neni cosa
ni nandá� o cadi galán ni caquiiñe� guni pro-
fetizarbe (Ap 10:1-11). Zacagá nga ni bizaaca
Ezequiel né rollo ni biluı́�cabe laa, luni zeeda can-
ción triste ni canı́� de yuuba� ni cayuniná binni
(Eze 2:10).

kr yaza 21, 22 párr. 27, 28
Dxi bizulú cayuni mandar Reinu sti� Dios
guibá�
27 Ra zidi�di� tiempu, bedandá iza cabézacabe:
1914, ti iza nabé risaca. Casi bidú�yanu ra bizu-
lú capı́tulo ri�, nin ti binni guidxilayú qué ñanna
xi dxipe� nga bizulú cayuni mandar Reinu sti�
Dios guibá�. Peru maca dede ante gucuaa após-
tol Juan ti visión ra bihuinni ximodo chigaca ni.
Guxuı́�lunu «seña ro�» bi�ya� Juan guibá�. Lu vi-
sión que biiyabe «ti gunaa» ni zeeda gaca casi
xheela� Dios. Gunaa ri� nga ti parte de organiza-
ción sti� Dios ni nuu guibá�, ra nuu guirá� ángel.
Nacaxiiñi� gunaa ri� ne gupa ti hombrehuiini�.

Xi dxiiña� chiguni ba�du� gule ri� ya�. Chiguni
mandarbe guirá� guidxi ro� «ne ti guiiba�». Peru
gule si ba�duhuiini� ri�, «ucuaa Dios laa yené laa
ra nuu trono sti�». De raqué binadiaga Juan gu-
cuá ti ridxi reciu guibá�: «Ma bidxiña dxi ulá
Dios stitu laanu. Ma chi usihuinni enda nandxó�
sti�, chi guni mandar, laa ne Cristu sti�» (Apoc.
12:1, 5, 10).
28 Yanna, xipe� nga bi�ya� Juan lu visión que ya�.
Biiyabe dxi bizulú cayuni mandar Reinu me-
siánicu. Stale tu bidxagayaa ne guyuula�dxi� ni
guca ri�. Peru, ñee nannu� tu nga cani qué ñuu-
la�dxi� ni la? Binidxaba� ne ca demonio sti�. Ngue
runi, biásacabe para gucaalúcabe Miguel, o
Cristu, ne ca ángel sti�. Tu bi�ni� ganar guerra
que ya�. Biblia na: «Ulá [dragón que] ndaani
guidxilayú, laame ne ca xpinni me. Laame nga
dxa beenda yooxho ni lá diablu ne binidxaba�, ni
rusiguii irá binni» (Apoc. 12:7, 9)

16-22 DE DICIEMBRE
CA TESORO ZEEDA LU BIBLIA � APOCALIP-
SIS 13-16
«Cadi guidxı́binu ca bestia salvaje»
w12 15/6 yaza 8 párr. 6
Jiobá nga Dios ni «rusihuinni guirá� ni naga�-
chi�»
6 Ra ziluxe primé siglu, biasa si Jesús de lade
gue�tu�, bilui�be apóstol Juan caadxi visión ni zu-
caa laanu guidxagayaanu (Apo. 1:1). Lu tobi
de ca visión que biiya� Juan ti dragón —ni
zeeda gaca Binidxaba�— zuhuaa guriá nisadó�
bani (biinda� Apocalipsis 13:1, 2).

´
Oraque bi-

ree ti mani� duxhu� ndaani� nisadó� que, ne bidii
Binidxaba� poder laame para guni mandarme.
Despué biiya� apóstol Juan ti mani� duxhu� naxi-
ñá� ni napa gadxe ique. Mani� ri� nga «bidó�»
sti� mani� duxhu� ni ruzeete� Apocalipsis 13:1,
ni zeeda gaca «gadxe rey» o gadxe guidxi ni
jma nadipa� (Apo. 13:14, 15; 17:3, 9, 10). Dxi
gucuá libru sti� Apocalipsis, ma� biaba gaayu�
ique mani� que, cayuni mandar stobi, peru ca-

yaadxa� «gueeda ru stobi» para guizaa gadxe.
Guná� nga ca guidxi ri� ya�. Chiguidú�yanu tuu
nga ca ique mani� duxhu� ri� tobi pur tobi. Laa-
ca zadú�yanu xcaadxi cosa bisiene Daniel de ca
gobiernu ri�, nuu biaje guni�be de laaca� stale si-
glu ante guihuı́nnica�.
w12 15/6 yaza 16, 17 párr. 12, 13
Jiobá nga Dios ni «rusihuinni guirá� ni naga�-
chi�»
12 Neca zeeda gaca potencia mundial anglo-
americana casi guiiba� nucha� beñe la? ca visión
bidii Jesús Juan rusihuı́nnicani zúniru� ca gui-
dxi ri� stale cosa risaca lu ca últimu dxi. Xi
laacani ya�. Juan biiya� sti mani� duxhu� ni napa
chupa cachu ne rinı́� casi ti dragón. Tu zeeda
gaca mani� ri� ya�. Guiropa� cachu stime rusi-
huı́nnicani tobi si cayuni chupa gobiernu dxiiña�:
laaca laani nga potencia mundial angloame-
ricana, peru yanna ma� chigúnicabe gadxé
dxiiña� (biinda� Apocalipsis 13:11-15).
13 Mani� ni napa guiropa� cachu ri� rucaa binni
guzá� ti «bidó�» sti� mani� duxhu� que. Maca bi-
caa Juan zahuinni bidó� ri�, despué zanitiluni ne
ziásani sti biaje. Gudi�di� si primé guendaridinde
que bihuinni ti grupu de guidxi ni beeda gaca
bidó� que. Gran Bretaña ne Estados Unidos nga
guni�ca� chu� grupu ri� para gacaneni chu� guirá�
guidxi tobi si ne guini�ni pur guirá� ca gobier-
nu nuu lu Guidxilayú. Binibiá� binni grupu ri�
casi Sociedad de Naciones, ne bihuı́nnini bilu-
xe si primé guendaridinde, peru binitiluni dxi
bizulú guiropa guendaridinde. Dxi cadinde ca
guidxi que, ca xpinni Dios guni�ca� zahuinni bi-
dó� sti� mani� duxhu� que sti biaje, casi na ca
diidxa� riguixhená sti� Apocalipsis. Ne gúcani za-
qué, purti� ora biásani sti biaje ma� biree lani
Naciones Unidas (Apo. 17:8).
w09 15/2 yaza 4 párr. 3
Cani naquiiñe� gánnanu de libru sti� Apocalip-
sis (guiropa ndaa)
13:16, 17. Nécape� jma nagana gaca para laa-
nu sinu o guto�no xiixa la? cadi naquiiñe� di�

gudi�nu lugar gucaa mani� ngola ca laanu gúni-
nu ni na. Pa guicá marca sti� mani� ngola ca lu
nanu o lucuanu la? casi ñaca cudi�nu lugar gá-
bime laanu xi gúninu ne xi guinı́� ı́quenu.

Guyúbinu ca perla ni ga�chi�
w09 15/2 yaza 4 párr. 6
Cani naquiiñe� gánnanu de libru sti� Apocalip-
sis (guiropa ndaa)

16:13-16. Ca «espı́ritu dxaba» [o ca «diidxa�
dxaba�», NM] ca nga guirá� ni rucaa ca demo-
nio ca binni guinı́� ique. Ne cayúnicabe ni para
gucaacabe guirá� ca rey ni nuu lu Guidxilayú ri�
cadi gulábica� ora guixii gadxe copa ra dxá xia-
na sti� Dios, ne gucaaluca� laabe (Mat. 24:42,
44).
w15 15/7 yaza 16 párr. 9
«Ma cadxiña dxi ilá tu»
9 Lu gran tribulación ma� qué zucheechenu ca
diidxa� nacubi ne galán sti� Reinu. Ma� biluxe
tiempu guininu de laani. Ma� bedandá dxi guini-
tilú guidxilayú malu ri� (Mateo 24:14). Né stale
guendanadxibalú zaninu xi chiguni Jiobá guirá�
binni malu, ne ndi� zuniná ni laaca�. Zándaca ni
guininu dxi ca nga mayaca guinitilú guidxilayú
sti� Binidxaba�. Lu Apocalipsis 16:21 na zuuya�
binni ca diidxa� ri� casi granizu naro�ba� ne zaguu-
dica� Dios.

23-29 DE DICIEMBRE
CA TESORO ZEEDA LU BIBLIA � APOCALIP-
SIS 17-19
«Zunduuxe� guerra sti� Dios guirá� guerra»
w08-S 1/4 yaza 8 párr. 3, 4
Armagedón: guerra sti� Dios ni zunduuxe� gui-
rá� guerra
Qué zanda di� chu� paz ne seguridad laga ca-
yuni mandar ca binni malu (Proverbios 29:2;
Eclesiastés 8:9). Ni dxandı́� la? qué zanda di�
cuézanu guiree guendaquéiquiiñe� ne cosa malu

pa nuuru� binni ni runi ca cosa ri�. Nga runi para
ganda chu� paz ne justicia ni qué ziuu dxi guilu-
xe la? naquiiñe� gati� ca binni malu. Rey Salomón
gunı́� caquiiñe� gati� ca binni malu para ganda
guilá ca binni nacha�hui� (Proverbios 21:18).
Cumu Dios nga chiguni juzgar la? zanda chu�nu
seguru jneza ca sentencia quı́xhebe para ca bin-
ni malu. Abrahán gunabadiidxa�: «¿

˜
Nee qué zuni

Juez sti� guidubi naca guidxilayú ni jneza la?».
Ne laapebe biiya� dxiichibe siempre runi Jehová
ni jneza (Génesis 18:25). Laaca rabi Biblia laa-
nu qué rieche� di� Jehová ora gati� binni malu,
peru pa gasti� ru� remediu la? runitilube laaca�
(Ezequiel 18:32; 2 Pedro 3:9).
it-1-S yaza 380 párr. 3
Caballu
Lu ti visión ni bi�ya� apóstol Juan rihuinni Jesu-
cristu casi Rey risaca dxi�ba� ti caballu blancu ne
ti ejercitu de jinete laaca dxi�ba� caballu blancu,
ne runi representar ni justicia ne guendaruni
jneza, chupa cosa ni chiguni Cristu ora tindené
ca enemigu sti� ne sti� Bixhoze, Jehová (Ap 19:
11, 14). Lu sti capı́tulo riete de caadxi jinete,
primé jinete que runi representar ni cayuni Je-
sucristu casi Rey, déchebe nanda xcaadxi jinete
ni runi representar guendanagana (Ap 6:2-8).
re-S yaza 286 párr. 24
Zuni ganar Rey ni ridinde lu Armagedón
24 Ne bestia salvaje ni napa chii cachu ne gadxe
ique ni biree de ndaani� nisadó� (bestia salvaje
ni runi representar organización polı́tica sti� Bi-
nidxaba�), rusiaandacabe laa ne zaqueca falsu
profeta ni naca séptima potencia mundial (Apo-
calipsis 13:1, 11-13; 16:13). Interu «nabánica�» o
interu cucaaluca� xquidxi Dios ni nuu lu Guidxila-
yú, bilaacabe guirópaca� ndaani� «lago de bele».
¿

˜
Nee dxandı́� nga nuu lago de bele ri� la? Co�,

purti� bestia salvaje ne falsu profeta� ri� cadi ma-
ni� ni dxandı́� laacame. Lago ri� naca ni ti lugar
simbólicu ne rini�ni ra guinitilú tuuxa o xiixa
para siempre, ra riluxe xiixa ne ni che� racá
ma� qué ziuuru� dxi gú�yacabe laa. Laaca rarı́�

nga chigulaacabe guendaguti ne Ba�, dede né
Binidxaba� (Apocalipsis 20:10, 14). Rihuinni dxı́-
chica� cadi ti lugar ra cayacaná binni malu para
siempre o infiernu nga lago de bele ri�, purti� na-
nala�dxi� Jehová chu� ti lugar ra cayacaná binni
(Jeremı́as 19:5; 32:35; 1 Juan 4:8, 16).
re-S yaza 286 párr. 25
Zuni ganar Rey ni ridinde lu Armagedón
25 Xcaadxi ni cadi naca parte de gobiernu sti�
Binidxaba�, peru laaca si nácaca� parte de gui-
dxilayú qué iquiiñe� ni ma� qué zaca chaahui� ri�,
laaca zática� né espada ziuula� sti� ni dxi�ba� caba-
llu que. Zanı́� Jesús runi merecercabe gáticabe.
Qué riete di� pa chiguilaacabe lu lago de bele,
peru ¿ñee pur ndi� zabézanu guiásacabe de lade
gue�tu� la? Nin ti lugar qué riete di� pa zabani ca
ni chigunitilú Juez ni gulı́ Jehová. Jesús pe� gu-
nı́�, zulaacabe ca ni cadi naca «dendxu�» «lu bele
ni qué ziuu dxi guizuı́� ni ma� guca preparar para
Binidxaba� ne ca ángel sti�» o zanitiluca� «ne
ma� qué ziuuru� dxi guibánica�» (Mateo 25:33,
41, 46). Sicarı́� nga riluxe «dxi gueeda juiciu ne
dxi guinitilú ca binni ni qué runi respetar Dios»
(2 Pedro 3:7; Nahúm 1:2, 7-9; Malaquı́as 4:1).

Guyúbinu ca perla ni ga�chi�
w12 15/6 yaza 17 párr. 13
Cusihuinni Jiobá caadxi cosa ni «ma zeda dxi-
ña dxi» gaca
13 Mani� ni napa guiropa� cachu ri� rucaa binni
guzá� ti «bidó�» sti� mani� duxhu� que. Maca bi-
caa Juan zahuinni bidó� ri�, despué zanitiluni ne
ziásani sti biaje. Gudi�di� si primé guendaridinde
que bihuinni ti grupu de guidxi ni beeda gaca
bidó� que. Gran Bretaña ne Estados Unidos nga
guni�ca� chu� grupu ri� para gacaneni chu� guirá�
guidxi tobi si ne guini�ni pur guirá� ca gobier-
nu nuu lu Guidxilayú. Binibiá� binni grupu ri�
casi Sociedad de Naciones, ne bihuı́nnini bilu-
xe si primé guendaridinde, peru binitiluni dxi
bizulú guiropa guendaridinde. Dxi cadinde ca
guidxi que, ca xpinni Dios guni�ca� zahuinni bi-
dó� sti� mani� duxhu� que sti biaje, casi na ca

diidxa� riguixhená sti� Apocalipsis. Ne gúcani za-
qué, purti� ora biásani sti biaje ma� biree lani
Naciones Unidas (Apo. 17:8).
w12 15/6 yaza 18 párr. 17
Cusihuinni Jiobá caadxi cosa ni «ma zeda dxi-
ña dxi» gaca
17 Peru cadi chaahuidugá nga guinitilú ca reli-
gión ni qué rusiidi� ni dxandı́�. Zácaru� gunaa
dxaba� ri� nadipa� ne zuyúbiru� ximodo guni ca
gobiernu ca ni racala�dxi� dede ora uguu Dios
ndaani� ladxido�ca� gúnica� xiixa (biinda� Apo-
calipsis 17:16, 17). Ma� cadi candaa, zaquiiñe�
Jiobá Naciones Unidas para gucaa ca polı́ticu
ni nuu lu guidxilayú sti� Binidxaba� ri�, gucaalu-
ca� guirá� ca religión ni qué rusiidi� ni dxandı́�,
zunduuxeca� laacabe ne guirá� bidxichi stı́cabe.
Raca bia� gande o treinta iza qué liica ninı́� ique
ca religión ca pa nidxiña dxi nizaaca nga. Peru
ca dxi ri�, ma� bia� qué guiaba si gunaa dxaba� ri�
deche mani� duxhu� ca. Ora guidxiña dxi guiete
gunaa ri�, qué ziétebe chaahuidugá, sı́nuque na-
gueenda ne nabé naná modo cuee yaandecabe
laabe (Apo. 18:7, 8, 15-19).

30 DE DICIEMBRE HASTA 5 DE
ENERO

CA TESORO ZEEDA LU BIBLIA � APOCALIP-
SIS 20-22
«¡Biiya�! Cayune� guirá� cosa nacubi»
re-S yaza 301 párr. 2
Ti guibá� cubi ne ti guidxilayú cubi
2 Stale iza ante de ca dxi bibani Juan, gudxi
Jehová Isaı́as ca diidxa� ri�: «Purti�, ¡laguuya�!
Chiguzaya� ti guibá� cubi ne ti guidxilayú cubi;
ne guirá� ni guyuu dxiqué ma� guiruti� tu ziete-
nala�dxi� ni, ne qué zagui�ba� ni ndaani� ladxidó�
binni» (Isaı́as 65:17; 66:22). Primé biaje guca
cumplir profecı́a ri� nga dxi bigueta� ca judı́u ni
qué nusaana Jehová Jerusalén lu iza 537 a.J.
despué de guyuuca� casi esclavu 70 iza Babi-
lonia. Dxi biguétacabe ndaani� guidxi ri� beeda

gácacabe «ti guidxilayú cubi», purti� bichaa
modo nabánicabe ne gúcabe ti guidxi nayá ni
bi�ni� adorar Jehová si, ne bibánicabe xa�na� ná�
ti gobiernu nacubi, «ti guibá� cubi». Peru após-
tol Pedro bizeete� zaca cumplir profecı́a ri� sti
biaje ora gunı́�: «Peru cabézanu gueeda ti guibá�
cubi ne ti guidxilayú cubi casi bi�ni� prometerbe,
ra zaca puru si ni jneza» (2 Pedro 3:13). Peru
apóstol Juan cusiene chigaca cumplir profe-
cı́a ri� dxi sti� Señor. Zadi�di� «guibá� ne guidxilayú
ni guyuu dxiqué» (laani nga sistema sti� Binidxa-
ba� ne ca demonio sti� ne ca gobiernu ni nuu lu
nabe). Laaca ma� qué ziuu «nisadó�» o ca binni
malu ni qué ruzuuba� diidxa�. Lugar de ndi� ziuu
«ti guibá� cubi ne ti guidxilayú cubi», guibá� cubi
ca nga Reinu sti� Dios ne guidxilayú cubi ca nga
ca binni nacha�hui� ni chiguni mandar Reinu ri�
(bichaaga ni né Apocalipsis 20:11).
w13 1/12 yaza 11 párr. 2-4
«Biiya�, cayune irá xixé cosa nacubi»
«Zuchaa [Dios] nisa riete lú ca�.» (Apocalipsis
21:4.) Guná� nga nisa riete lú binni ni zuchaa
Dios ya�. Qué zuchaabe nisa ni riete lú binni pur
nuu nayeche�, nin nisa ni runi lubricar lú binni,
sı́nuque zuchaabe nisa ni riete lú binni ora nuu
triste. Qué zuchaa si Dios nisa riete lú binni,
sı́nuque laaca zabeebe yuuba� ni rucaa binni
gu�na�.
«Ma qué ziuu ru enda guti.» (Apocalipsis 21:4.)
Guendaguti ca nga ni jma rucaa binni gu�na�.
Peru zabee Jiobá ca binni ni ruzuuba� diidxa� de
lu ná� guendaguti. Ximodo chigúnibe nga ya�.
Zúnibe ni ra cueebe donda ni bisaanané Adán
binni (Romanos 5:12). Zaquiiñe� Jiobá guenda-
guti sti� Jesús para cuee donda napa binni.
Ne zunitilube últimu enemigu sti� hombre, laani
nga guendaguti (1 Corintios 15:26). Guirá� bin-
ni zabani casi maca gudixhe Dios guibánica�:
qué zaca huaraca� ne qué ziuu dxi gática�.
«Ma qué ziuu ru [...] yuuba�.» (Apocalipsis
21:4.) Xi yuuba� ndi� ma� qué zuni sentir binni ya�.
Laacani nga ni runi sentir binni ora gati� binni-
lidxi, ni runi sentir binni ora guizaaca xiixa, ne

ni runiná ca binni ni huará xpiaani�. Ca yuuba� ni
runi sentir millón de binni nuu cani pur guenda-
ruchee ne qué rudii cani lugar guibani binni
nayeche�.
w03-S 1/8 yaza 12 párr. 14
Jehová, Dios ni rinı́� ni dxandı́�
14 Caquiiñe� gusisácanu guirá� ni rusiidi� Jeho-
vá laanu lu Stiidxa� ne cadi guicaanu cani casi
guendariguite. Laapebe cayabibe laanu zan-
da gúnibe guirá� ni gacalá�dxibe ne zúnibe ni.
Ne nápanu stale razón para guni crenu guirá�
ni ma� bi�ni� prometerbe laanu, nga runi zan-
da chu�nu seguru zuni castigarbe «guirá� ca ni
qué runibiá� [laabe] ne ca ni qué nucaadiaga
ca noticia galán ni ruzeete� de Señor Jesús»
(2 Tesalonicenses 1:8). Laaca zanda guni crenu
nadxiibe ca ni runi stipa guni ni jneza, zudiibe
guendanabani ni qué zaluxe ca ni guni cré laa-
be ne zabeebe yuuba� ne ma� guiruti� zuuna�
dede né guendaguti zabeebe. Jehová pe� gudxi
apóstol Juan, dxandı́� zaca ca diidxa� ri�: «Bicaa
ca diidxa� ri� purti� zanda gápanu confianza ni
ne dxandı́� ni» (Apocalipsis 21:4, 5; Proverbios
15:9; Juan 3:36).

Guyúbinu ca perla ni ga�chi�
it-2-S yaza 1202 párr. 2
Guendanabani
Pur ca diidxa� ni gudxi Dios Adán zanda guiéne-
nu pa nuzuuba� Adán diidxa� qué ñati (Gé 2:17).
Zacaca nga zazaaca né ca binni ni guzuuba� dii-
dxa�; ora guinitilú últimu enemigu, guendaguti,
ma� qué zapa ca binni ruzuuba� diidxa� pecadu
ne cumu ma� qué ziuu pecadu la? ma� qué zá-
ticabe. Zabánicabe sin qué chu� dxi gáticabe
(1Co 15:26). Zanitilú guendaguti ora ma� bilu-
xe 1,000 iza de cayuni mandar Cristu, casi ná
Apocalipsis. Laaca lu libru ri� riete zabani ca ni
chigaca rey ne sacerdote ne zuni mandarne-
ca� Cristu 1,000 iza. «Xcaadxi gue�tu� que la?»
qué zabánidica� dede óraru� guizaa 1,000 que,
laacabe nga ca ni nabani ra guiluxe 1,000 iza,
ante guiree Binidxaba� de ndaani� abismo ne



tidi� binni lu prueba final. Ra guiluxe 1,000 iza,
ca binni ni guibani lu Guidxilayú ri� zácaca�
perfectu ne zácaca� casi Adán ne Eva ante gu-
cheeneca� Dios. Oracaru� nga ma� zapa binni
ti guendanabani sin donda. Ca ni tidi� prueba
final, ora guilaa Binidxaba� ti tiempu, zanda gá-
paca� guendanabani ni qué zaluxe sicarı́� (Ap
20:4-10).
it-2-S yaza 180, 181
Lago de bele
Lu libru si sti� Apocalipsis nga riete Diidxa�
lago de bele ri�, ne naca ni ti lugar simbóli-
cu. Biblia pe� cusiene xii ni ora ruzeete�: «Runi
representar lago de bele que guiropa guenda-
guti» (Ap 20:14; 21:8).
Rihuı́nnica ti lugar simbólicu nga lago de bele ri�
pur ni zeeda lu xcaadxi versı́culo sti� Apocalip-
sis ra riete de laani. Ruzeete� libru ri� rulaacabe
guendaguti ndaani� lago de bele (Ap 19:20; 20:
14), peru nánnanu qué zanda guicaguı́ guenda-
guti. Laaca rulaacabe Binidxaba� ndaani� lago ri�,
laa nda� naca ti espı́ritu, peru qué zanda guniná
o guzaaqui� bele ti espı́ritu (Ap 20:10; bichaa-
ga ni né

´
Ex 3:2 ne Jue 13:20).

Cumu lago de bele ri� runi representar «guiropa
guendaguti» ne lu Apocalipsis 20:14 ná zulaa-
cabe «guendaguti» ne «Ba�» ndaani� lago ri� la?
rihuinni dxı́chica cadi laa di� ni nga guendaguti
ni bisaanané Adán binni guidxilayú (Ro 5:12),
ne laaca cadi laa di� ni nga Ba�, purti� Ba� ne
guendaguti zanitiluca� ndaani� lago de bele. Nga
runi, laani nga ra guinitilú tuuxa o xiixa ne ma�
qué ziuuru� dxi guidú�yanu laa, laaca qué rie-
te di� zudxigueta� «lago» ri� ca gue�tu� ni nuu
ndaani�, casi riete zudxigueta� guendaguti ne Ba�
ca gue�tu� ni napa (Ap 20:13). Ca ni cadi cá
lá lu «libru de guendanabani» —ca ni bicaa-
lú derechu ni napa Jehová de guni mandar
ne qué niná ñaca arrepentir— zulaacabe laaca�
ndaani� lago de bele, ni raca significar guinitilú
tuuxa o xiixa para siempre o guiropa guenda-
guti (Ap 20:15).

